
Shadgati Stotram

ஷட்³க³திஸ்தோத்ரம்

பங்கேருஹஸ்தா²ய பதா³ம்பு³ஜாய ப³ந்தூ⁴கபுஷ்பாருணஸுந்த³ராய ।
ஸரோஜஹஸ்தாய ஜடாத⁴ராய நமோऽஸ்து தஸ்மை கரூணாமயாய ॥ 1॥
காபுத்ரதே³ஶோத்³ப⁴வமங்க³ளாய ஜிநேந்த்³ரரூபாய ததா²க³தாய ।
ஸம்ஸாரது:³கா²ர்ணவபாரகா³ய நமோऽஸ்து தஸ்மை கரூணாமயாய ॥ 2॥
ஸமந்தப⁴த்³ராய ஸுரார்சிதாய ஸுவர்ணக்³ரைவேயகபூ⁴ஷிதாய ।
சூடா³மணிஶீர்ஷத⁴ராய துப்⁴யம் நமோऽஸ்து தஸ்மை கரூணாமயாய ॥ 3॥
ஸௌந்த³ர்யஸாந்த்³ராய வ்ரு’ஷாஸநாய ப⁴க்தார்திஹந்த்ரே ச ததா²க³தாய ।
மஹார்ஹரத்நை: பரிமண்டி³தாய நமோऽஸ்து தஸ்மை கரூணாமயாய ॥ 4॥
ஸத்கண்ட²கண்டா²ய மநோஹராய த்ரைலோக்யஸம்பூஜிதஸம்பதா³ய ।
காருண்யஸம்பூர்ணஹ்ரு’த³ம்பு³ஜாய நமோऽஸ்து தஸ்மை கரூணாமயாய ॥ 5॥
ஸ்தோத்ரம் ப்ரசக்ரே பு⁴வி ஶங்க²கர்ம புண்யார்த²தோ யச்ச²தராஜதீ⁴மாந் ।
யே யே படி²ஷ்யந்தி நரா: ப்ரயத்நாத் தே தே க³தா:ஶ்ரீஸுரஹர்ம்யரம்யம் ॥ 6॥
இதி ஶ்ரீ ஆர்யாவலோகிதேஶ்வரஸ்ய ஷட்³க³திஸ்தோத்ரம் ஸம்பூர்ணம் ॥

